
Jenny Carlson  ᏗᎪᏪᎵᏍᎩ  ᎤᏬᏪᎳᏅᎯ  ᏲᏚᎵ  ᎠᏕᎳᎰᎯᏍᏗ ᏄᎵᏍᏓᏂᏙᎸ  

ᎣᏳ  ᏗᏁᎶᎲᏍᎩ  Sam Bradford  ᎤᏂᎸᏉᏓ  ᏄᎵᏍᏓᏅ  ᎠᏂᏴᏫᏯ,  Anthony 

Beaver ᏗᏍᏓᏠᎯᏍᏗ. 

ᎥᏍᎩᎾ  ᎦᎵᏆᏚ  ᎢᏳᏕᏘᏴᏗ  ᏗᏍᏆᏗᏍᎩ  ᏏᏉᏲ  ᎠᏂᏴᏫᏯ  ᏧᎾᏕᎶᏆᏍᏗ  

ᏓᎵᏆ.  ᏍᏆᏞᏍᏗ  ᏗᏁᎶᎲᏍᎩ,  ᎠᏂᏴᏫᏯ  ᏗᏟᎶᏍᏓᏅᎲᏍᎩ,  ᎠᎴ  ᎤᎸᏉᏗ  ᎣᏳ  

ᏍᏆᏞᏍᏗ.  ᎩᎦᎨ  ᎤᎵᏏᎩ  ᎠᎴ  ᎤᏁᎦ  ᎤᏯᏠ  ᏏᏉ  ᏧᎸᏫᏍᏓᏁ  ᎤᏬᏢᏅᎯ.  

ᎾᎪᎯᎸ  ᎦᏳᏩᎾᏛᏗᏍᏗ  ᎨᏒ  ᏂᏚᎸᏉᏙ  ᎣᏳ  ᎲᎶᏒᏗ  ᎢᎴᏱᎩ. 

ᎣᏳ  ᏗᏥᎸᏉᏗᏦᎨ  Ꮟ  ᎾᏆᏅᏛᎾ  ᏥᎨᏒ,  ᎠᏗ. 

ᎡᎵᏉ  ᏱᏅᎦᏫ  Beaver  ᎤᎸᏉᏗ  ᏱᎨᏎ  Bradford.  ᎦᏙᎲ  ᎤᏍᏗ  

ᎦᎸᏉᏙᏗ  ᏂᎨᏒᏂ  ᏱᎩ  ᎠᏫᏄᏥ  ᏗᎾᏁᎶᎲᏍᎩ  ᏄᎬᏩᏳᏌᏕᎩ  ᎨᏒᎢ.  ᏔᎵᏍᎪ  

ᎢᏳᏩᎦᏛ  ᎢᏳᏩᏂᏌᏅ  ᎤᏂᏅᏅ,  ᏃᏊᎴ  ᏌᏊ  ᎢᎦᏴᎵ  ᏑᏓᎵᎢᏥᏈ  ᏁᎵᏍᎪ  ᏐᏁᎳ  

ᏯᏟᎶᏗ  ᎤᏕᏏᏙᎸ  ᎠᎴ  ᎣᏳ  ᏓᏍᏕᎵᎲ  ᏭᏂᏍᎦᏎᏛ  ᎬᏓᏒᎲᏍᏗ  ᎨᏒᎢ.  Beaver  

ᏱᏭᎪᎭ  Bradford  ᎤᎪᏙ  ᎠᎪᏩᏘᏍᎪᎢ.  ᎤᏠᎢᏳᏍᏗ  ᎤᏩᏒ  ᏩᏓᎪᏩᏘᎰᎢ. 

ᎠᏣᎳᎩᏛ  Bradford,  ᏦᎢᏁ  ᎤᎵᏏ  Susie  Walkingstick,  ᎠᎧᎵ  ᎠᏣᎳᎩ.  

ᎢᏧᎳ  Bradford  ᎤᏙᏓᏃ  Kent  ᏣᎳᎩ  ᎠᏰᎵ  ᎠᏁᏂ.  ᏗᎦᏚᎴᎾ  ᎤᎲ  “ᎡᎯᏯ  

ᎠᎹᏰᏟ”  ᎪᏪᎳ  ᎤᏓᎣ,  ᎠᎴ  ᏔᎵᏁ  ᏪᏋ  ᎠᏰᎵᎢ  ᎠᏂᏴᏫᏯ  ᎠᏁᎲ,  ᏅᎩᎢᏥᏈ  

ᎢᎦᏴᎵ  ᎢᏯᏂ  ᎠᏁᎲ  ᎣᎦᎳᎰᎻ  Bradford  ᎤᏠᏱ.   

ᏃᏭᎴ  ᎠᏴᏫᏯ  ᎨᏒ  ᏓᏁᎶᎲᏍᎬ  ᏩᎦᎸᎳᏗᏴ  ᎠᎴᏗ  ᎨᏒ  ᎠᎾᎳᏍᎬᎵᏍᎩ  

ᏭᏂᎸᏉᏛ  ᏍᎦᏚᎩ  ᎤᎾᏙᏢᏒ,  Ꮭ  ᏄᏓᎴ  ᎤᏠᏱ  ᏱᎩ  Bradford  ᎨᏒ.  Jim  

Thorpe  ᎢᏳᏍᏗ. 

ᎢᏴ  ᏂᎬᏁᎰ  ᎠᎦᏎᏔᏅ  (ᏂᎦᎵᏍᏗ  ᏫᏳᏍᏗ  ᎠᎦᏎᏔᏅ)-  ᎠᏎᏃ  ᎤᎾᏙ  ᏚᏂᏴᏒ  

ᎠᏂᏴᏫᏯ  ᏧᏂᎾᏫᎢ.  ᎥᏍᏊ  ᎢᏳᏍᏗ  ᏱᎩ  ᏚᏂᎳᏍᏓᎸ,  ᎤᏂᏠᏯᏇ  ᎤᏂᏰᎸᏐ  

Bradford.  ᎾᏛᏁᎲ  ᏧᎾᏓᎨ  ᎠᎴ  ᎠᏂᎦᏴᎵ  ᎠᏂᎸᏉᏗᏍᎪᎢ,  ᎾᏍᏊ  ᎠᏂᏴᏫᏯ  

websites  ᏚᏃᏢᏒ  ᎠᏂᏃᎮᏍᎪᎢ. 

ᏔᎵ  ᎢᏯᏅᏛᏊ  ᏥᎨᏒ  ᎠᏛᏗ  ᎨᏒ  ᎦᏳᏍᏆᏗᏍᏗ  ᏱᎩ  ᏓᏕᎶᏆᏍᎬ  ᎢᎪᎯᏗ,  

ᎠᎪᎵᎩ  ᎨᏒ  ᎤᏍᎦᏃᎵ  ᎠᏛᏍᎦ  ᎠᏎᏃ  ᎠᎪᏙᏍᎦ.   

ᎣᏍᏓ  ᎾᏛᏁᎲ  Bradford  ᏴᏫ  ᎠᏂᎸᏉᏗᎭ.   

“ᎦᎵᎡᎵᎩ  ᎠᏴᏫᏯ  ᏥᎩ”  ᎠᏗ  Beaver,  ᎤᏩᏏᏃ  ᎠᏣᏓ  ᎠᎴ  ᎠᎫᏒᏃ  ᎤᎬᎭᏟ.  

ᏝᏃ  ᎢᎴᎯᏳ  ᏥᎪᎥ  ᏱᎩ  ᎾᏍᎩ  ᎢᎦᎸᎳᏗ  ᏭᎴᎤ  ᏱᎩ  ᎠᏴᏫᏯ  ᎠᎳᏍᎦᎵᏍᎩ  

ᏏᏅ  Jim Thorpe.  ᎤᎵᏍᏛᏂᎸᎢ. 

ᏒᎵ  ᎤᏍᏆᏂᎪᏗ  ᎾᏩᎵᏍᏓᏁᎸᎢ. 

Beaver  Ꮭ  ᎤᏩᏌ  ᏱᎩ. 



“ᎤᏔᎾ  ᎤᏃᏴᎪ”  ᎤᏛᏅ  ᎤᏥᏣᏘ  ᏣᎳᎩ  ᎠᏰᎵ  ᎤᎬᏫᏳᎯ,  ᎠᎴ  ᎾᏍᏊ  

“ᏒᏆ  ᎤᏃᏴᎦ  ᎠᏂᏃᎮᏍᎩ  ᏴᏫ.”  “ᎤᎪᏗ  ᏂᎦᏛᏁᎸ.” 

Sam Bradford  Ꮭ  ᎢᎴᎯᏳ  ᎤᏩᏍᎦᏝᏅ  ᏱᎩ  ᏧᏓᎴᏅᎢ. 

ᎠᏎᏃ,  ᏁᎳᎩ  ᎣᏍᏓ  ᎠᎪᎵᎦ  ᎠᎳᏍᎦᎵᏍᎩ  ᏍᎪᎯᏁ  ᏗᎧᏂᏙ  ᏥᎨᏒ  

Putnam  City  North,  ᎠᏣᎳᎩ  ᎨᏒ  Ꮭ  ᎧᏃᎯᏓ  ᏱᎨᏎ  ᎩᎳ  ᎯᎠ  ᏧᏕᏘᏴᏌᏓ.   

ᎣᎦᎵᎰᎻ  ᏗᏁᎶᏗ  ᎧᏃᎮᏍᎩ  ᏗᎦᎸᏫᏍᏓᏁᏗ  ᏓᎾᏛᏛᎮᏍᎪ  OU  ᏗᎾᏁᎶᎲᏍᎩ.  

ᎠᏂᏴᏫᏯᏍ  ᏂᏓᏩᏓᎴᏅ  ᎠᎴ  Bradford  ᎬᏂᎨᏒ  ᏄᏩᏁᎴ.  ᏝᏃ  ᎤᏟ  ᎢᎦ  ᏯᏆᏅᏔ  

ᏚᏬᏎᎴ,  ᏒᏙᏓ  ᏪᏣᎵᏃᎮᏓ.  Kent  Bradford  ᎤᎵᏍᎪᎸᏔᏅ  ᏄᏩᏤᎲ  ᎧᏃᎯᏢᏓ,  

OU  ᏓᏂᏅᏂᏙᎰ. 

Ꮎ  ᏣᎳᎩ  ᏧᏓᎴᏅ  ᎤᎵᏏ  ᏗᏢ  ᎠᎴ  ᏔᎵᏁ  ᎤᏚᏚ.  ᏝᏃ  ᎢᎸᎯᏳ  ᎣᎨᎳᏗᏙᎸ  

ᏱᎩ  ᎠᏂᏴᏫᏯ  ᎾᎾᏛᏁᎵᏙᎲ  ᎠᎴ  ᎢᏳᎾᏛᏁᎵᏓᏍᏗ  ᎤᏛᏁ  Kent Bradford. 

ᏝᏃ  ᏃᏣᎵᎮᎵᎬᎾ  ᏱᎩ  ᏣᎳᎩ  ᏦᎦᏓᎴᏅ  ᎠᏎᏃ  ᎠᏂᏲᏁᎬ  ᎢᏗᏜ. 

ᎢᎸᏍᎩᏃ  ᏯᏂᎢ  ᎦᎸᎳᏗ  ᎠᎴᏗ  ᎠᏂᏴᏫᏯ  ᎠᎾᎳᏍᎦᎵᏍᎩ  ᎤᎪᏛ  ᎤᎾᏅᏙ  

ᏧᎾᏓᎴᏅᎢ.  New  York  Yankees  ᎤᏕᎩ  Joba  Chamberlin  is Winnegabo  

ᎾᏃ  Boston  Red Sox  ᎤᏕᎩ  Jacoby  Ellsbury is Navajo  ᎠᎴ  ᎨᎳ  Ꮎ  

Colorado  ᎤᏪᏴ  ᎠᏂᏴᏫᏯ  ᎠᏂᎳᏍᏓᏢ.  ᎢᏧᎳ  ᏫᏚᏂᏂᏴ  ᎠᏂᏴᏫᏯ  ᏧᎾᏓᎴᏅ. 

ᎤᏠᏱᏊ  ᎾᏍᏊ  OU  ᎠᏂᎨᏯ  ᎠᎳᏍᎦᎵᏍᎩ  Jenna Plumley  ᎾᏍᎩᏃ  

ᎤᎬᎭᏟ  Pueblo,  Comanche,  Otoe  ᎠᎴ  Pawnee. 

ᎠᎪᏃ  ᏓᎧᏁᎲ  ᏍᏓᏯ  ᏱᎩ  ᎠᎴ  ᏧᎧᏁᏲᏏᏕᎾ  ᏱᎩ  ᏏᏊ  ᏓᎧᏁᎭ. 

“ᏏᏊ  Ꮎ  ᎡᏦᎵᏍᏙᏗ,  ᎤᏛᏁ  ᎤᏥᏣᏘ  ᎥᏴᏫᏯ  ᎨᏒᎢ.  ᎾᏍᎩ  ᏂᎯ,  ᏁᎳᎩ  

ᏂᏣᏅᏛ  Ꮎ  ᏥᎩ  ᏂᎦᏓ  ᎨᏒᎢ.” 

Bradford  ᏥᏣᎳᎩ  ᎠᏗᏍᎬ  ᎤᎵᏍᎨᏗ  ᎤᏰᎸᎯ.  ᏦᏍᎪᎯ  ᎾᏕᏘᏯ  ᏥᎨᏒ,  

ᏗᎾᏁᎶᎲᏍᎩ  ᏄᎬᏫᏳᏒ  ᎠᏂᏴᏫᏯ  ᏧᎾᏕᎶᏆᏍᏗ  Ꮭ  ᎾᏍᎩ  ᏱᏂᎬᏩᏪᏎᎢ. 

Larry Grigg  ᏏᏉᏲ-ᏓᎵᏆ  ᏗᎾᏁᎶᎲᏍᎩ  ᏄᎬᏫᏳᏌᏕᎦ  ᎤᏂᎪᏓ  ᎠᏂᏴᏫᏯ  

ᏗᎾᏁᎶᎲᏍᎩ  Ꮭ  ᏱᎨᎦᏅᏖ  ᎾᎿ  ᏧᎾᏓᎴᏅᎢ.  ᎤᏂᎪᏓ  ᎨᎦᏅᏔ  ᏧᎾᏓᎴᏅᎢ.  Jim  

Thorpe  ᏫᏓᏤᏢ  ᎨᏎ  ᏐᏁᎳᏚ  ᎢᏍᎪᎯᏧᏈ  ᏣᏟᎢᎵᏒ,  Jack Jacobs,  Wahoo  

McDaniel,  ᎠᎴ  Sam  Claphan  ᏍᏆᏞᏍᏗ  ᏧᎾᏁᎶᏅ  OU.  Allie  Reynolds  

ᏚᏁᎶᏅᎢ  Oklahoma State. 

ᎠᎴ  Grigg  ᏗᎪᏪᎵ  ᎤᏁᏎ  ᏗᎧᏃᎮᏍᎩ  ᎠᏂᏴᏫᏯ  ᏍᏆᏞᏍᏗ  ᏗᎾᏁᎶᎲᏍᎩ  

ᎢᎸᏍᎩ  ᎢᏩᎾᏙᏓᏆᏍᏗ  ᏥᎨᏒ  ᎤᏍᏆᏂᎪᎡᏞ  ᏫᏚᎪᎯ  ᎢᎦᏓ  ᏚᎾᏙᎥᎢ. 

Ꮭ  ᏱᎬᏩᏓᎷᎳ  ᎤᏂᎪᏓ  ᎠᏁᎮ  ᎠᎾᎳᏍᎦᎵᏍᎩ  Ꮭ  ᏯᏂᏃᎮᏍᎬ  ᎠᏂᏴᏫᏯ  

ᎨᏒᎢ. 



Sam Bradford  Ꮭ  ᎤᏟᎢᎦ  ᏯᏓᏅᏖᎰ  ᎠᏴᏫᏯ  ᏧᏓᎴᏅᎯ.  ᏳᏓᎵᎭ  ᏚᏙᎥ  

ᎤᏬᏪᎳᏅ  ᏚᎦᏅᏁᎵ  ᎤᎾᏓᏖᏗᏍᎪ.  ᏒᎵᏊᏍ  ᏲᏪᎸᎦ  ᎠᏴᏫᏯ  ᏓᏆᏙᎥ  ᎩᎶ  

ᏯᏛᏛᏂᏙᎦ. 

Bradford  ᎤᏛᏅ  ᎠᏉᎪᏳ  ᎦᎴᏂᏍᎩ  ᎢᎬᏆᎵᏍᏔᏅ  OU  ᎤᎪᏓ  ᎠᏂᏴᏫ  

ᎤᎾᏅᏔ  ᏂᏛᏩᏓᎴᏅᎯ.  ᎤᎵᏍᎨᏗ  ᎤᏂᏱᎸᎯ  ᎢᎦᏓ  ᎠᏂᏴᏫ.  ᎩᎶ  ᎤᎵᏍᎨᏗ  

ᏯᏰᎸᏍᎦ  ᎣᏏ  ᎣᏥᏴᎸᏍᎦ  Kiowa  ᎠᏴᏫᏯ  ᎤᏔᎾᏯ  ᎨᎵᏗᎵᏙᎸ  ᎤᎾᏔ  

ᏄᎵᏍᎨᏗᏴᎢ.  ᎠᏂᏴᏫᏯ  ᎤᎵᏍᎨᏗ  ᎤᏂᏴᎸᏐ  ᎤᏅᏌᏯ  ᎤᎾᏤᎵ  ᎣᏍᏓ  ᏥᎾᏛᏁᎰᎢ  

ᎤᏛᏁ  Bud  Sahmaunt.  ᎪᎯᏓ  ᎠᎾᎳᏍᎦᎵᏍᎩ  ᏧᏗᏂᏙᎸ  OU  ᏙᎢ  ᎢᏳᏛᏁᎸ  

ᏔᎵ  ᏯᎦᏴᎵ  ᎩᎨᏒ.  ᏫᎠᎾᏓᏗᏍᏗ  ᎾᏍᎩᏴ  ᏗᎩᎶᏒ. 

Sahmaunt  ᎤᎾᎳ  ᎢᎩᎷᎶᏤᎲ  ᏗᏕᎶᏆᏍᏗ  ᎠᏟᏂᎬᏗᏃ. 

Sahmaunt  Elgin High,  ᏧᏍᏆᏛ  ᏃᏊᎴ  ᏍᏆᏝᏍᏗ  Cameron  OCU,  Ꮭ  ᎥᏍᎩ  

ᎠᎬᏱ  ᏱᎨᏎ  ᎠᏴᏫᏯ  ᏧᏁᎶᎿ.  College  ᎠᏍᏆᏝᏍᏗ.  ᎠᏂᏴᏫᏯ  ᎬᏩᎸᏈᏗ  ᎨᏒᎢ.   

ᎠᏂᏴᏫᏯ  ᎠᏂᎸᏈᏗᏍᎨ  ᏫᎦᏓᎪᏅᏗᏍᎬᎢ. 

ᎠᏂᏴᏫᏯ  ᎠᏂᎦᎾᎦᏘ,  ᏗᎾᏘᏲᎯᎯ  ᏗᎾᏕᏲᎲᏍᎩᏃ  ᏕᎩᎧᎭ  ᎬᎾᎨᏒ  ᏂᎦᎵᏍᏗ  

ᎠᏂᎦᏔᎿᎥ. 

Mary Thornton  ᎤᎵᎮᎵᏤ  ᎤᏛᎦᏅ  ᏓᏂᏃᏣᎵᏍᎬ  ᎣᏳ  Tulsa  ᏓᎾᏁᎶᎲᏍᎬ.  

ᎥᏍᎩ  ᎤᎬᏩᏳᎯ  ᎠᏂᏴᏫᏯ  ᎤᎾᏓᏡᎬ  ᎣᏳ,  ᎤᏬᎯᏳ  Bradford  ᏓᏳᏂᏍᏕᎸᎯᏒ  

ᎤᏂᎪᏗ  ᏓᏂᏃᎯᏎᎲᎢ.  ᎤᎦᏚᎵ  ᎤᎾᏕᎶᎰᎯᏍᏗ  ᎠᏂᏴᏫ  Ꮟ  ᎠᏁᎥᎢ. 

ᎨᏥᏁ  ᏗᏂᏲᏟ  ᎤᏂᎪᏩᏛᏗ  Ꮭ  ᎪᎱᏍᏗ  ᏱᎬᏩᎾᎴᏫᏍᏙᏗ  ᏓᏤᏢ  ᏳᎾᏚᎵ. 

ᎣᎪᏗ  ᎤᎾᏕᎶᎥᎥᏍᏗ  ᏗᏂᏲᏟ  ᎾᏍᎩᏯ  Anthony Beaver.  ᎢᏳᏃ  Sam 

Bradford  ᏓᏘᏂᏒ  ᏱᏭᎾᏓᏠᏏ  ᏩᎦᎸᎳᏗᏴ  ᎣᏏ  ᏱᎩ.  Ꮭ  Ꮎ  Beaver  ᎤᏩᏌ  

ᏱᎾᎦᏛᏁ  ᎠᏎᏃ  ᏂᎦᏓ  ᎠᏂᏴᏫᏯ.   

“ᎥᏍᎩ  ᎫᏩᏃᏟᏍᏙᏗ”  ᎠᏗ  ᏏᏉᏲ  ᏍᏆᏞᏍᏗ  ᏗᎾᏁᎶᎲᏍᎩ  ᏗᏘᏂᏙᎯ  

Brent Scott,  ᎠᎴ  ᏗᎩᎶᏒ  ᏗᏕᏲᎲᏍᎩ.  ᎣᏥᏃᎮᏍᎩ  ᎾᏂᎥ  ᎠᏂᏴᏫᏯ  

ᎠᎾᎳᏍᎦᎵᏍᎩ  ᎠᏁᎲᎢ. 

ᏃᏯᏃ  Sam Bradford  ᎠᎴᏂᏍᎩ  ᏍᏆᏞᏍᏗ  ᏗᏁᎶᎲᏍᎩ  ᎣᏳ.  ᏞᏛ  ᎩᎶ  

ᏱᎦᏳᎾᏛ  ᎤᎿ  ᏭᏟᏱᏲᎯᏍᏗᎢ. 

ᏅᎩ  ᎾᏕᏘᏯ  ᎤᏴᏍᏔᏁ  Scott  ᏍᏆᏞᏍᏗ  ᏗᎾᏁᎶᎲᏍᎩ  ᎤᎾᏓᏡᎬᎢ  

ᏏᏉᏲᎢ.  ᎯᎠ  ᏧᏕᏘᏴᏌᏗ  ᏔᎵᏍᎪ  ᏔᎵ  ᎾᎥ  ᏗᏂᏍᏆᏗᏍᎩ  ᎠᎴ  ᎤᏬᎯᏳᎭ  

ᏂᎦᏓᏊ  ᎢᏳᏍᏓ  ᎦᎸᎳᏗ  ᏧᎾᏕᎶᏆᏍᏗ  ᏗᏁᏏᏒᎢ. 

Anthony Beavers  ᎠᎴ  Nathan  Stanley  ᏛᏁᏏ  ᏏᏉᏲ  ᏗᏍᏆᏗᏍᎩ  

ᏫᏓᏤᏢ  ᎣᎦᎵᎰᎻ  ᏍᎦᏚᎩ  ᏬᏌᏂᏴ  ᎠᎾᎳᏍᎦᏗᏍᎩ  ᏗᏘᏂᏙᎯ  ᎠᎴ  ᎣᎦᎵᎰᎻ,  



Oklahoma State,  Kansas State, Arkansas, Florida State  ᎥᏍᎩ  ᏌᏊ  

ᏛᏑᏰᏏ. 

Stanley  ᎠᎴ  Bradford  ᏚᎾᏠᏎ  ᎪᎨᏱ  ᏥᎨᎡ  ᎥᎿ  ᎣᏳ. 

Bradford  ᎤᏃᏎᎴ  ᎤᏩᏌ  ᎠᏴᏫᏯ  ᎨᏒ  StanleyᏃ  ᎩᎳ  ᎤᏩᎪᏗᏗᎡ  

ᎤᏕᎶᎰᏎ  ᎠᏣᎳᎩ  ᎨᏒᎢ  Bradford. 

ᎣᏏᏳ  ᎠᏆᏓᏅᏔᏗᏍᏓᏅ  ᎠᏆᏕᎶᎰᏌ  ᎣᏳ  ᏫᏓᏕᎶᏆᏍᎬᎢ,  ᎠᎴ  ᎤᏠᏯ  

ᎢᏗᏴᏫᏯ  ᎨᏒᎢ. 

ᏃᏊᎾ? 

ᏱᏥᎦᏙᏍᏛ  ᎣᎩᏂᏠᏯᏊ  ᎤᏛᏁ, Stanley. 

 


